
 
 

 

 1تر 1 له : د پاڼو شمیره

 څو اړخیزه تشبیه 
 

 
په ادبیاتو کې ځینې تشبیه ګانې یوازې یو یا کېدای شي دوه اړخه ولري. یار له چنار سره یوازې د دنګ والي په وجه 
تشبیه شوی دی، شونډې له ګلاب سره د رنګ او لطافت شباهت لري. خو داسې تشبیه ګانې هم شته چې څو اړخونه 

 .ما په فکر دا ډول تشبیه ګانې لا زیات هنري ارزښت لريزلري او مشبه له مشبه به سره په څو صفتونو کې شریک وي.  

 : مېرمن اناهیتا روهي وایي
 تاک او ژوند دواړه 

 کاږه واږه راپورته شول
 زه او ریښې دواړه 

 خاموشۍ کې لا ایسارې یوو 
 

ځوړو تاک او ژوند څو مشترکې ځانګړتیاوې لري. یو؛ تاک کوږ ووږ وي، ژوند هم یوستوی نه وي بلکې له لوړو  
ډک وي، غمونه لري، خوښۍ لري، هوساینه او کړاوونه لري، بریاوې او ناکامۍ لري، اسانۍ او خنډونه لري. دوه؛  
تاک د ودې او لوړېدو لپاره تکیې ته اړتیا لري. ژوند هم همداسې دی. نوزېږي او ماشومان مور غواړي چې ویې 

کړي. هر انسان ملګري ته اړتیا لري چې خپلې خوښۍ    پالي، پلار ته اړتیا لري چې د ژوند ضرورتونه یې ورپوره
ورسره شریکې کړي، خپل غمونه ورته وژاړي او د درد په وخت کې یې پر اوږه باندې سر ولګوي. سړی ښخې ته 
او ښځه سړي ته اړتیا لري چې ګډ کور جوړ کړي. بوډۍ او بوډا بیا د ماشوم غوندې پالنه غواړي. نو انسان د تاک  

په هر پړاو کې بل ته اړتیا لري او تاک هم پر بل له تکیې پرته پورته نه شي تلی. درې؛ تاک مېوه    په شان د عمر
 .کوي، خلکو ته ګټه رسوي او ژوند هم نورو ته ګټه رسولای شي

زه او ریښې دواړه/ خاموشۍ کې لا ایسارې یوو. دلته »زه« د شاعرې مفکورې، د شاعرې لاشعور، د هغې شخصیت، 
ی شي نور اړخونه وګڼو. دغه هره پدیده که راواخلو له ریښې سره تر یوه زیات مشترک اړخونه لري. هنر او کېدا

مثلاً مفکورې او ریښې به سره وڅېړو. ریښې تر ځمکې لاندې وي، څوک یې نه ویني خو د تاک څانګې او پاڼې له  
. که د تاک څانګې غوڅې کړې، همدې ریښو څخه خړوبېږي او تغذیه کېږي، مېوه یې د همدې ریښو له برکته وي

وچېږي نه خو که ریښې یې ووهې، وچېږي. د انسان مفکورې هم پټې وي خو ټول ژوند اداره کوي. مولانا جلال 
الدین بلخي فرمایي: »ای برادر تو همین اندیشه یی/ مابقی تو استخوان و ریشه یی« مفکورې دي چې د انسان اعمال  

یې بد کوي یې. زردشت مفکورې ته په ډېر اهمیت قایل و ځکه خو یې د جوړوي، شخصیت یې سازوي، ښه کوي  
خپل شعار په سر کې مفکوره یاده کړې ده، ده خپل پیروان »ښو فکرونو، ښو خبرو، ښو کړنو« ته وربلل. که د چا  

 لاسونه یا پښې نه وي یا یې سترګې نه وي، بیا هم انسان دی خو که څوک فکر ونه
و بللی ځکه د انسان او حیوان تر منځ توپیر په فکر کولو کې دی، یا که څوک هر وخت  کړای شي انسان یې نه ش

 .شیطاني فکرونه په سر کې پالي، د انسانیت له دایرې یې بهر ګڼو
بله خبره د خاموشۍ ده. ریښې هم بې غږ و غوږه خپل کار کوي او مفکورې هم، بلکې د تفکر لپاره خاموشۍ ته 

، پخولی یې شي او نتیجې ته یې رسولای  انسان د خپلو فکرونو بهیر ته لوری ورکولای شي  اړتیا ده. په خاموشۍ کې
 .شي

داسې تشبیه ګانې مخاطب فکر کولو ته هڅوي او چې فکر ورباندې وکړي، د مشبه او مشبه به تر منځ شباهتونه به  

 .مومي او له شعره به داسې خوند اخلي لکه ده یا دا چې یې پخپله ویلی وي
 

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Zgham_m_s_a_t.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Zgham_m_s_a_t.pdf

